
BUWIS SA LINYA NG TELEPONO

ITINATADHANA NG MGA TAO NG LUNSOD NG SAN JOSE:

SEKSYON 1. Ang Titulo 4 ng Kodigong Munisipal ng San Jose sa pamamagitan nito ay sinususugan upang magdagdag ng isang bagong
Kabanata 4.52, na may titulong "Buwis sa Linya ng Telepono," upang mabasang gaya ng sumusunod:

KABANATA 4.52
BUWIS SA LINYA NG TELEPONO

Bahagi 1
Titulo at mga Pagpapakahulugan

4.52.010 Titulo ng Ordinansa

Ang Kabanatang ito ay maaaring tawaging "Ordinansang Buwis sa Linya ng Telepono" ng Lunsod ng San Jose.

4.52.020 Mga Pagpapakahulugan

Ang mga pagpapakahulugang nakalagay sa Bahaging ito ay dapat mamahala sa paggamit at pagpapaliwanag ng Kabanatang ito.

4.52.030 Linya ng Paggamit

"Linya ng Paggamit" ay nangangahulugang anumang koneksiyon mula sa isang parokyano sa loob ng mga heograpikong hangganan ng Lunsod
ng San Jose sa isang tagatustos ng serbisyong telepono na iniaalok sa publiko para sa bayad.  Sa loob ng kahulugan ng Bahaging ito, at nang
walang limitasyon, ang "Linya ng Paggamit" ay kabilang ang mga koneksiyon na nagkakaloob ng basikong serbisyong palitan na pantahanan,
basikong serbisyong palitan na pangnegosyo, serbisyong PBX (pribadong palitan ng sangay), serbisyong banyagang palitan, at serbisyo ng
Centrex.  "Linya ng Paggamit" ay kabilang din ang isang koneksiyon mula sa isang madaling dalhin na telepono sa isang pangkomersiyong
madaling dalhin na serbisyong radyo, gaya ng nilinaw sa Seksyon 20.3 ng Titulo 47 ng Kodigo ng mga Pederal na Regulasyon kung paano
naroroon ang seksyong ito noong Oktubre 1, 2002, na mayroon bilang lugar ng pangunahing paggamit, gaya ng nilinaw sa Batas sa Pagkuha ng
Madling Dalhin ng Telekomunikasyon, 4 U.S.C. Seksyon 124(8), na isang lokasyon sa loob ng Lunsod ng San Jose.

4.52.040 Direktor

"Direktor" ay nangangahulugang ang Direktor ng Kagawaran ng Pananalapi ng Lunsod ng San Jose o naturang ibang Direktor na itinalaga ng
Tagapamahala ng Lunsod upang pangasiwaan ang Kabanatang ito.

4.52.050 Serbisyong Lifeline

"Serbisyong Lifeline" ay nangangahulugang may diskuwentong serbisyong telepono na makukuha ng mga karapat-dapat na maliit ang kita na mga
parokyanong pantahanan.

4.52.060 Serbisyong Telepono

"Serbisyong telepono" ay nangangahulugang isang sistema ng telepono, nagkakaloob ng dalawang-direksiyon na komunikasyon ng uring telepono
na ang lahat ng taong may telepono o mga istasyon ng radyong telepono na bumubuo ng isang bahagi ng naturang sistema ng telepono,
gumagamit man o hindi ng mga kawad ng paghahatid sa naturang serbisyo.  Para sa mga layunin ng buwis na ipinataw nitong Kabanata 4.52, ang
isang tao ay dapat ipakahulugan na tumatangkilik sa "Serbisyong Telepono" sa loob ng Lunsod ng San Jose kung saan siya ay may "lugar ng
pangunahing paggamit" kung paano nilinaw ang katawagang iyon sa Batas sa Pagkuha ng Madaling Dalhin na Telekomunikasyon, 4 U.S.C.
Seksyon 124(8), sa loob ng mga heograpikong hangganan ng Lunsod ng San Jose.  "Serbisyong Telepono" ay hindi kabilang ang anumang
sistema na malinaw na hindi kasama mula sa pagpapakahulugan ng "Linya ng Paggamit" o "Pangunahing Linya".

4.52.070 Lokasyon ng Serbisyo

"Lokasyon ng Serbisyo" ay nangangahulugang ang mga ari-arian ng isang Tagatangkilik ng Telepono kung saan ang isang nagtatrabahong punto
ng serbisyo o pangunahing set ng istasyon ay nagkakaloob sa tagatangkilik ng basikong serbisyong palitan at kung saan ang mga serbisyong
pagpapahaba ay sinisingil.  Isa o higit na parsela ng tunay na ari-arian, na magkakaratig o pinaghihiwalay lamang ng mga pampublikong kalye o
mga karapatan sa daan, at nasa ilalim ng magkaparehong pagkontrol ng iisang Tagatangkilik ng Telepono ay dapat ituring na iisang Lokasyon ng
Serbisyo para sa layunin na ipatupad ang taunang hangganan sa buwis na itinatag sa Seksyon 4.52.210 ng Kabanata.

4.52.080 Tagatustos ng serbisyo

"Tagatustos ng Serbisyo" ay nangangahulugang sinumang tao na tumutustos ng Serbisyong Telepono sa sinumang Tagatangkilik ng Telepono,
alinsunod sa awtoridad na iginawad ng Komisyon sa mga Pampublikong Utilidad ng California o ng Pederal na Komisyon sa Komunikasyon, sa
isang lokasyon sa loob ng Lunsod ng San Jose.  Ang mga tagatustos ng serbisyo ay maaaring kabilang, nang walang limitasyon, ang mga lokal na
tagadala ng palitan, tagadala ng palitan sa isa't isa,  nakikipagtagisang tagapagkaloob ng daan sa paggamit, mga tagapagkaloob ng kableng
telebisyon na nag-aalok ng mga serbisyong telekomunikasyon, mga tagatustos ng Wireless na Serbisyo ng Telepono, at anumang ibang entidad
na nag-aalok ng mga tuwirang koneksyon sa pagitan ng kanilang mga ari-arian at ng mga ari-arian ng mga Tagatangkilik ng Telepono.

4.52.090 Korporasyon ng Telepono

"Korporasyon ng Telepono" ay dapat magkaroon ng katulad na kahulugan gaya ng nilinaw sa Seksyon 234 ng mga Kodigo sa mga Pampublikong
Utilidad ng Estado ng California, o ang pinakamalapit na pamalit na kahulugan.  Kabilang din dito ang sinumang taong nagkakaloob ng Wireless na
Serbisyong Telepono sa sinumang Tagatangkilik ng Telepono.

4.52.100 Tagatangkilik ng Telepono

"Tagatangkilik ng Telepono" ay nangangahulugang sinumang tao na tumatanggap ng serbisyong telepono o ng gawain nito.

4.52.110 Pangunahing Linya

"Pangunahing Linya" ay nangangahulugang isang linya sa pagitan ng isang kagamitan sa pagsuwits ng Tagatustos ng Serbisyo at isang pribadong
palitan ng sangay o awtomatikong sistema ng pamamahagi ng tawag, o ibang katulad na kagamitan, sa isang lokasyon ng Tagatangkilik ng
Telepono.

4.52.120 Serbisyong Wireless na Telepono

"Serbisyong Wireless na Telepono" ay nangangahulugang isang pangkomersiyong madaling dalhin na serbisyong radyo gaya ng nilinaw sa
Seksyon 20.3 ng Titulo 47 ng Kodigo ng mga Pederal ng Regulasyon kung paano naroroon ang seksyong ito noong Oktubre 1, 2002.

Bahagi 2
Pagpataw ng Buwis

4.52.200 Mga Taong Napapailalim sa Buwis

A. Sa pamamagitan nito ay ipinapataw ang isang buwis sa bawat tao na tumatangkilik sa Serbisyong Telepono sa loob ng Lunsod ng
San Jose.

B. Para sa mga layunin ng Kabanatang ito, tungkol sa mga Serbisyong Wireless na Telepono, ang isang tao ay dapat ipakahulugan na
tumatangkilik sa Serbisyong Telepono sa loob ng Lunsod ng San Jose kung siya ay may isang "lugar ng pangunahing paggamit,"
kung paano ang katawagang ito ay binigyan ng kahulugan sa Batas sa Pagkuha ng Madaling Dalhing Telekomunikasyon, 4 U.S.C. §
124(8), sa loob ang mga hangganan ng Lunsod ng.

C. Isang pagbabayad lamang ng buwis na ipinapataw rito ang dapat iatas para sa anumang iisang Linya ng Paggamit o Pangunahing
Linya, sa kabila na ang mga linya ng Paggamit ng higit sa isang Korporasyon ng Telepono ay ginagamit sa pagkakaloob ng
Serbisyong Telepono sa isang Tagatangkilik ng Telepono.

4.52.210 Halaga ng Buwis

A. Ang halaga ng buwis na ipinapataw ng Kabanatang ito ay dapat na $1.57 kada buwan kada Linya ng Paggamit at $11.82 kada buwan
kada Pangunahing Linya.

B. Ang buwis na ipinapataw ng Kabanatang ito ay dapat bayaran, batay sa linya, ng taong nagbabayad para sa naturang Serbisyong
Telepono.

C. Walang Tagatangkilik ng Telepono na dapat atasan na magbayad ng isang buwis na higit sa $22,132 kada kuwenta kada Lokasyon ng
Serbisyo sa alinmang taon ng kalendaryo.  Sa unang taon ng pagpapatakbo ng Kabanatang ito, ang mga pagbabayad na ginawa
hanggang sa Disyembre 2009 ay gagamit ng isang ayon sa proporsiyon na taunang limitasyon batay sa bilang ng mga buwan na ang
mga pagbabayad ay siningil ng mga Tagatustos ng Serbisyo.  Ang halaga ng mga Serbisyong Wireless na Telepono ay hindi dapat
isaalang-alang para sa mga layunin ng hangganan ng buwis na itinatag ng subseksyong ito, kahit na isa ring pangunahing lugar ng
paggamit ang Lokasyon ng Serbisyo para sa isang linyang wireless.  Ang halaga ng hangganan ng buwis na itinatag ng subseksyong
ito ay dapat iakma taun-taon, nagsisimula sa Enero 1, 2010, kung ang gastos ng pamumuhay sa Lunsod ng San Jose ay tumaas sa

naunang Batayang Panahon gaya ng ipinapakita ng Indise ng Presyo ng Mamimili - Lahat ng Mamimili sa Kalunsuran para sa Lahat
ng Aytem (na may batayang panahon na 1982-1984=100) para sa Lugar ng San Francisco-Oakland-San Jose na inilalathala ng
Kawanihan ng mga Estadistika ng Paggawa ng Kagawaran ng Paggawa ng Estados Unidos (Indise ng CPI), pero hindi kailanman
dapat humigit ang pag-aakma sa tatlong porsiyento (3%) kada taon.  Ang Batayang Panahon para sa unang panahon ng pag-aakma
(Enero 1, 2010), ay dapat na ang Indise ng CPI na iniulat para sa mga buwan ng Abril 2009 at Oktubre 2009.  Para sa ikalawang
panahon ng pag-aakma (Enero 1, 2011), ang Batayang Panahon ay dapat na ang Indise ng CPI na iuulat para sa mga buwan ng
Oktubre 2009 at Oktubre 2010.  Ang Batayang Panahon para sa mga kasunod na panahon ng pag-aakma ay dapat na Oktubre
hanggang Oktubre.  Kung ang Indise ng CPI ay hindi na inilalathala, ang Konseho ng Lunsod ay dapat gumamit bilang sanggunian,
ng ibang indiseng inilalathala ng Estado ng California o ng isang pederal na kagawaran o ahensiya na binigyan ng responsibilidad na
sukatin ang halaga ng pamumuhay sa lugar na kabilang ang Lunsod ng San Jose.

4.52.220 Mga Pagkalibre

Wala sa Kabanatang ito na dapat ipakahulugan na nagpapataw ng buwis sa mga Linya ng Paggamit ng:

A. Isang parokyano ng Serbisyong Lifeline ng isang Tagatustos ng Serbisyo; o

B. Isang Korporasyon ng Telepono; o

C. Mga teleponong pinatatakbo ng coin; o

D. Isang di-nagtutubong ospital na libre sa pederal na buwis sa kita sa ilalim ng Seksyon 501(a) ng Kodigo ng Estados Unidos; o

E. Isang di-nagtutubong organisasyong pang-edukasyon na libre sa buwis sa kita sa ilalim ng Seksyon 501(a) ng Kodigo ng Estados
Unidos; o

F. Sinumang tao kapag ang pagpataw ng naturang buwis sa taong iyon ay lalabag sa Saligang-batas ng Estados Unidos o ng Estado ng
California o paunang paghadlang na pederal na batas o batas ng Estado; o

G. Mga opisina ng Lunsod ng San Jose, County ng Santa Clara, Estado ng California at Pamahalaan ng Estados Unidos.

Bahagi 3
Pagkulekta ng Buwis

4.52.300 Pagsingil ng Buwis

A. Ang buwis na ipinataw ng Kabanatang ito ay dapat singilin sa Tagatangkilik ng Telepono ng Tagatustos ng Serbisyo sa pamamagitan
ng regular na pagsingil nito o alinsunod sa pangkaraniwang mga pamamaraan sa pagsingil ng Tagatustos ng Serbisyo, at ang mga
Tagatustos ng Serbisyo ay dapat kumulekta ng mga naturang buwis na ipinadadala mula sa mga Tagatangkilik ng Telepono na siningil
sa ngalan ng Lunsod ng San Jose.

B. Ang buwis na iniaatas kulektahin ng mga Tagatustos ng Serbisyo sa ilalim ng Kabanatang ito ay dapat idagdag sa mga pagsingil sa
mga tagatangkilik ng Tagatustos ng Serbisyo.  Ang buwis ay dapat ipahayag na nakahiwalay bilang "Buwis sa Linya ng Telepono" ng
Lunsod ng San Jose sa mga pagsingil ng mga Tagatustos ng Serbisyo na ang mga sistema ng pagsingil, gaya ng nakaayos sa
kasalukuyan, ay may kakayahan sa naturang pagprograma, at ang Direktor ay maaaring pumasok sa mga naturang Kasunduang
Pampangasiwaan na maaaring iatas upang bigyang-daan ang angkop na pagsingil ng buwis gaya ng itinatadhana sa Seksyon
4.52.390.  Kung inaawtorisahan ng pederal o batas ng estado, ang Direktor ay maaaring mag-atas ng mga makatwirang pagbabago
sa isang plataporma ng sistema ng pagsingil ng Tagatustos ng Serbisyo upang bigyang-daan ang mga iniaatas ng subseksyong ito sa
kondisyon na ang isang Kasunduan para sa pagbawi ng lahat ng isang-beses na gastos ng Tagatustos ng Serbisyo upang sumunod
ay isinasagawa gaya ng ipinahihintulot ng Seksyon 4.52.390 ng Kabanatang ito.

C. Ang tungkulin na kulektahin ang buwis mula sa Tagatangkilik ng Telepono ay dapat magsimula sa Abril 1, 2009; sa kondisyon na, sa
loob ng sampung (10) araw ng trabaho pagkaraan ng petsa ng pagkakabisa ng Ordinansa na nagpapatibay sa Kabanatang ito, ang
Direktor ay dapat magbigay sa mga Tagatustos ng Serbisyo ng nakasulat na paunawa ng kanilang responsibilidad na singilin at
ipadala ang mga buwis na kinulekta.  Kung ang paunawa ay hindi ipinadala sa loob ng sampung (10) araw ng trabaho pagkaraan ng
petsa ng pagkakabisa ng Kabanatang ito, ang tungkulin ng mga Tagatustos ng Serbisyo na singilin at ipadala ang mga buwis na
kinulekta ay dapat simulan nang hindi lalampas sa siyamnapung (90) araw pagkatapos matanggap ang paunawa mula sa Lunsod.

D. Ang mga Tagatustos ng Serbisyo ay hindi dapat managot sa sinumang Tagatangkilik ng Telepono para sa pagsingil, pagkulekta o
pagpapadala ng buwis sa ngalan ng Lunsod at ang mga Tagastustos ng Serbisyo ay hindi dapat maging responsable para sa pag-
iimbistiga ng bisa ng buwis o pagtulong sa pagsasauli ng anumang buwis na ipinasiyang walang-bisa o hindi wastong ipinataw,
alinsunod sa desisyon, utos o pagpapasiyang pampangasiwaan o panghukuman.

4.52.310 Pagbabayad ng Buwis

A. Ang mga kita sa buwis na ipinadala sa mga Tagatustos ng Serbisyo ng mga Tagatangkilik ng Telepono ay dapat hawakan para sa
Lunsod, at dapat ipadala ng mga Tagatustos ng Serbisyo ang mga kita sa buwis na kinulekta sa Direktor nang buwanan sa o bago
ang ika-25 araw ng buwan kasunod ng buwan na kinulekta ang mga ito.

B. Kung ang isang Tagatangkilik ng Telepono ay gumawa ng di-buong pagbabayad ng buwis na ipinataw nitong Kabanata 4.52, na
nadagdagan para sa panahon ng pagsingil, kung walang malinaw na nakasulat na tagubilin ng Tagatangkilik ng Telepono na
tumutukoy sa mga singil na pinagtatalunan, ang naturang di-buong pagbabayad ay dapat iaplay upang makatugon, sa hanay: (1) mga
singil na dapat bayaran at utang sa Tagatustos ng Serbisyo para sa mga serbisyo at produkto; (2) angkop na pederal, pang-estado, at
lokal na mga buwis sa pagbebenta at paggamit; (3) inawtorisahang ipinapasang gugulin, mga gastos at ibang mga singil na ang
Tagatustos ng Serbisyo ay maaaring tuwirang managot para sa pagbabayad sa pederal at pang-estadong pamahalaan kabilang ang,
pero hindi limitado sa, mga singil ng Panlahat na Buwis sa Serbisyo (Universal Service Tax [USF]); at (4) mga singil na ang mga
Tagatustos ng Serbisyo ay umaakto na mga padaluyan lamang para sa pagkulekta at pagpapadala kabilang ang buwis ng Lunsod ng
San Jose na ipinataw ng Kabanata 4.52.

4.52.320 Liabilidad para sa Buwis

A. Anumang buwis na ipinataw sa isang Tagatangkilik ng Telepono sa ilalim ng mga tadhana ng Kabanatang ito ay dapat ituring na isang
utang ng Tagatangkilik ng Telepono sa Lunsod hanggang ito ay mabayaran sa Lunsod, maliban sa ang pagbabayad sa isang
Tagatustos ng Serbisyo ay sapat upang alisin ang tagatangkilik mula sa iba pang liabilidad para sa buwis.

B. Anumang buwis na kinulekta sa ilalim ng mga tadhana ng Kabanatang ito ay dapat ituring na isang utang sa Lunsod ng San Jose ng
taong inaatasan na singilin at ipadala ang naturang buwis

C. Hindi kasama ang iniaatas na singilin ang mga Tagatangkilik ng Telepono para sa buwis at upang sumunod sa pangkaraniwang takbo
ng mga pagsisikap na kumulekta para sa mga kakulangan sa pagbabayad ng mga Tagatangkilik ng Telepono, wala sa Kabanatang ito
na dapat magpataw ng anumang tungkulin sa isang Tagatustos ng Serbisyo upang ipatupad ang pagkulekta ng buwis na ipinataw sa
itaas.  Gayunman, tuwing ang Tagatustos ng Serbisyo ay nagpapadala sa Lunsod ng mga pondong nakulekta bilang isang buwis na
ipinataw alinsunod sa Kabanata 4.52, ang Tagatustos ng Serbisyo ay dapat ding magbigay sa Lunsod ng pangalan at tirahan ng
sinumang Tagatangkilik ng Telepono na hindi nagbayad ng buwis ng dalawa (2) o higit na panahon ng pagsingil at dapat ipahayag ang
halaga ng naturang buwis na hindi pa nababayaran.  Ang isang Tagatustos ng Serbisyo bilang pagsunod sa subseksyong ito ay
dapat, kasunod ng pagbibigay ng ulat nito, ay dapat alisin sa anumang tungkulin sa ilalim ng Kabanata para sa pagsingil at mga
pagtatangkang kumulekta ng mga hindi pa nakukulektang buwis mula sa mga Tagatangkilik ng Telepono na tinukoy sa ulat na tinukoy
sa subseksyong ito para sa mga ipinahayag na panahon.  Ang Direktor ay maaari, sa kanyang sariling pagpapasiya, na umako ng
responsibilidad na kulektahin ang mga buwis na dapat nang matanggap para sa ipinahayag na panahon, kung saan, ang Direktor ay
dapat magbigay ng paunawa sa Tagatangkilik ng Telepono na ang Direktor ay umako ng responsibilidad na kulektahin ang mga buwis
na dapat nang matanggap para sa mga ipinahayag na panahon at maaaring humingi mula sa Tagatangkilik ng Telepono ng
pagbabayad ng mga naturang buwis.

D. Ang isang Tagatustos ng Serbisyo ay dapat ubligahan na singilin ng ipadala ang mga buwis na nakulekta na kaayon ng mga tadhana
ng mga Seksyon 4.52.300 at 4.52.310.  Kung ang isang Tagatustos ng Serbisyo ay sadyang tumanggi na singilin o ipadala ang mga
buwis na nakulekta sa angkop na panahon, ang Tagatustos ng Serbisyo ay dapat managot sa Lunsod sa halaga ng mga buwis na
kukulektahin, gaya ng ipinasiya ng Direktor alinsunod sa Seksyon 4.52.370.

E. Sinumang tao na may utang na pera sa Lunsod, sa ilalim ng mga tadhana ng Kabanatang ito, ay dapat managot sa anumang aksyon
na dinala sa ngalan ng Lunsod para sa pagbawi ng naturang halaga.

4.52.330 Pagpaparehistro, Pag-uulat at Pagpapadala

A. Ang bawat Tagatustos ng Serbisyo na nagkakaloob ng mga Serbisyong Telepono sa mga tagatangkilik sa loob ng Lunsod ay dapat
magparehistro sa Direktor, sa pamamagitan ng isang pormang itinagubilin ng Direktor, at dapat maglagay ng pangalan kung saan ang
Tagatustos ng Serbisyo ay nagnenegosyo o naglalayong magnegosyo, kasama ang pagkakakilanlan ng nakarehistrong ahente ng
Tagatustos ng Serbisyo para sa proseso, o naturang ibang ahente na itinalaga ng Tagatustos ng Serbisyo, na dapat pag-ukulan ng
mga paunawa alinsunod sa Kabanatang ito.  Lahat ng paunawa at komunikasyon na iniaatas ng Kabanatang ito ay dapat iukol sa
ahenteng itinalaga sa pagpaparehistro ng Tagatustos ng Serbisyo upang maging mabisang paunawa.

B. Ang bawat Tagatustos ng Serbisyo ay dapat, sa o bago ang huling araw ng bawat buwan, magharap ng isang pahayag sa Direktor, sa
mga pormang ipinagkakaloob ng Direktor, nagsasaad ng halaga ng mga buwis na kinulekta ng Tagatustos ng Serbisyo sa naunang
buwan.  Sa panahon na ang pahayag ay iniharap, ang buong halaga ng buwis na kinulekta ay dapat ipadala sa Direktor.  Ang Direktor
ay maaaring mag-atas ng karagdagang makukuha kaagad na impormasyon sa pahayag.  Ang mga pahayag at pagpapadala ay dapat
matanggap kaagad pagkatapos itigil ang negosyo para sa anumang dahilan.

C. Ang mga Tagatustos ng Serbisyo ay dapat magpanatili ng mga rekord ng mga buwis na kinulekta at ipinadala sa Lunsod para sa
isang panahon na hindi kukulangin sa tatlong (3) taon pagkatapos ng petsa na ipinadala ang buwis.

4.52.340 Interes at mga Multa

A. Mga Tagatustos ng Serbisyo.

1. Ang mga buwis na kinulekta mula sa isang Tagatangkilik ng Telepono na hindi ipinadala sa Direktor ng Tagatustos ng Serbisyo
sa mga petsa na dapat matanggap na itinatadhana sa Kabanatang ito, o mga buwis na ang sadyang tinanggihan ng
Tagatustos ng Serbisyo na singilin o ipadala alinsunod sa Seksyon 4.52.370, ay delinkuwente.

2. Ang mga multa para sa pagkadelinkuwente sa pagpapadala ng anumang mga buwis na kinulekta alinsunod sa Kabanata 4.52
ay dapat ilakip, at bayaran ng Tagatustos ng Serbisyo na inaatasan na ipadala, alinsunod sa mga tadhana ng Seksyon
1.17.130 ng Kabanata 1.17 ng Titulo 1 ng Kodigong ito.

3. Ang Direktor ay dapat magkaroon ng kapangyarihan na magpataw ng mga karagdagang multa sa mga tagatustos ng Serbisyo
na inaatasan na kulektahin at ipadala ang mga halaga ng buwis sa ilalim ng mga tadhana ng Seksyon 1.17.140 para sa
pandaraya o sinadyang maling pahayag o hindi pagsasama sa pag-uulat o pagpapadala ng hanggang isang daang porsiyento
(100%) ng halaga ng mga buwis na kinulekta o bilang muling kinuwenta ng Direktor.

4. Bawat multa na ipinataw sa ilalim ng mga tadhana ng subseksyong ito ay dapat maging bahagi ng mga buwis na iniaatas na
ipadala sa Lunsod.

5. Bilang karagdagan sa mga multang ipinataw sa subseksyong ito, ang interes ay dapat bayaran sa anumang delinkuwenteng
pagbabayad ng  buwis, alinsunod sa Seksyon 1.17.150 ng Kabanata 1.17 ng Titulo 1 ng Kodigong ito.

B. Pagpapalawig ng Panahon.  Pagkatanggap ng isang nakasulat na kahilingan ng isang Tagatustos ng Serbisyo o Tagatangkilik ng
Telepono, at para sa mabuting dahilan, ang Direktor ay maaaring magpalawig ng oras ng paghaharap ng anumang pahayag na
iniaatas alinsunod sa Kabanatang ito para sa isang panahon na hindi lalampas sa apatnapu't-limang (45) araw, sa kondisyon na ang
panahon ng paghaharap ng iniaatas na pahayag ay hindi pa nakakalampas noong matanggap ang kahilingan.  Walang multa para sa
delinkuwenteng pagbabayad na dapat madagdagan dahil sa nasabing pagpapalawig.  Ang interes ay dapat madagdagan sa panahon
ng nasabing pagpapalawig sa antas na nakalagay sa Kabanata 1.17 ng Titulo 1, hanggang mabayaran.

C. Pagtalikdan sa mga Multa at Interes.  Dapat talikdan ng Direktor ang unang multa na sampung porsiyento (10%) na ipinataw sa isang
Tagatustos ng Serbisyo kung:

1. Ang Tagatustos ng Serbisyo ay nag-aplay sa Direktor para sa naturang pagtalikdan nang hindi lalampas sa tatlumpung (30)
araw mula sa petsa na ang pagpapadala ay dapat matanggap ng Lunsod; at

2. Ang Tagatustos ng Serbisyo ay gumawa ng mga napapanahong pagbabayad para sa (a) limang (5) taon kaagad bago ang
petsa ng pagpapadala ay dapat matanggap ng Lunsod; o (b) dalawang (2) taon kaagad bago ang petsa na dapat matanggap
ang pagpapadala sa Lunsod kung ito ay nagtustos, nagdala, o naghatid ng serbisyo nang mas kaunti kaysa limang (5) taon; at

3. Ang Tagatustos ng Serbisyo ay nagbigay ng ebidensiya na kasiya-siya sa Direktor na:

a. Ang pagbabayad ng delinkuwenteng pagpapadala ay nilagyan ng tatak-pongkoreo o natanggap ng Lunsod nang hindi
lalampas sa tatlong (3) araw pagkaraan ng petsa na dapat matanggap ito; o

b. Ang Tagatustos ng Serbisyo ay nagkamaling magbayad sa isang partido na iba sa Lunsod sa bago ang petsa na ang
pagbabayad ay dapat matanggap ng Lunsod, at binayaran ang delinkuwenteng pagpapadala at nadagdagang interes na
dapat bayaran sa Lunsod bago nag-aplay sa Direktor para sa isang pagtalikdan; o

c. Ang kabiguang magbayad sa tamang oras ay dahil sa mga pangyayari na wala sa kontrol ng Tagatustos ng Serbisyo at
nangyari sa kabila ng paggamit ng pangkaraniwang pag-iingat at kawalan ng sinadyang kapabayaan, at ang Tagatustos
ng Serbisyo ay nagbayad ng delinkuwenteng pagpapadala at nadagdagang interes na dapat bayaran sa Lunsod bago
nag-aplay sa Direktor para sa isang pagtalikdan.

4. Ang mga tadhana ng pagtalikdan na tinukoy sa subseksyon C ay hindi dapat umaplay sa interes na nadagdagan sa mga
delinkuwenteng pagbabayad.

D. Mga Tagatangkilik ng Telepono.

1. Tuwing ipapasiya ng Direktor na ang isang Tagatangkilik ng Telepono ay sadyang hindi nagbayad ng halagang buwis na dapat
bayaran ng tagatangkilik mula sa mga halagang ipinadala sa isang Tagatustos ng Serbisyo o ang Tagatangkilik ng Telepono ay
hindi nakabayad sa halaga ng buwis para sa isang panahon na dalawa (2) o higit na panahon ng pagsingil, o tuwing itinuturing
ng Direktor na ito ay makakabuti sa Lunsod, dapat alisin ng Direktor ang Tagatustos ng Serbisyo sa obligasyon na kulektahin
ang mga buwis na dapat matanggap sa ilalim ng Bahaging ito mula sa mga partikular na tinukoy na Tagatangkilik ng Telepono
para sa tinukoy na mga panahon ng pagsingil at kulektahin ang mga buwis nang tuwiran mula sa tagatangkilik ng Telepono.

2. Ang mga multa ay dapat ilakip para sa sinadyang hindi pagbibigay ng halaga ng buwis dapat bayaran mula sa mga halagang
ipinadala sa isang Tagatustos ng Serbisyo, o kabiguang bayaran ang anumang mga buwis na ipinataw ng Kabanatang ito sa
Tagatustos ng Serbisyo alinsunod sa mga tadhana ng Seksyon 1.17.130 ng Kabanata 1.17 ng Titulo 1 ng Kodigong ito.

3. Bilang karagdagan sa mga multang ipinataw ng subseksyong ito, sinumang Tagatangkilik ng Telepono na hindi nagpadala ng
mga buwis at multa sa loob ng tatlumpung (30) araw pagkaraan ng petsa na ang Lunsod ng San Jose ay nagpakoreo ng
paunawa na ang Lunsod ay umako ng responsibilidad na kulektahin ang mga buwis na dapat matanggap para sa mga tinukoy
na panahon ng pagsingil, ay dapat magbayad ng interes sa halaga ng buwis, alinsunod sa Seksyon 1.17.150 ng Kabanata
1.17 ng Titulo 1 ng Kodigong ito, mula sa petsa na ang buwis ay naging delinkuwente sa Tagatustos ng Serbisyo hanggang
ang buong kabayaran ay matanggap ng Direktor, kasama ang karagdagang singil sa pagkulekta para sa bawat
delinkuwenteng kuwenta na maaaring itatag ng resolusyon ng Konseho ng Lunsod.

4. Ang mga multa, interes at mga singil sa pagkulekta na ipinataw sa subseksyong ito ay hindi dapat kulektahin ng Tagatustos ng
Serbisyo, pero dapat ipasiya at kulektahin ng Lunsod.

5. Bawat multa na ipinataw at naturang interes na nadagdagan sa ilalim ng mga tadhana ng subseksyong ito ay dapat maging
bahagi ng buwis na dito ay iniaatas na bayaran.

4.52.350 Mga rekord

A. Ang bawat Tagatustos ng Serbisyo na inaatasang kumulekta at magpadala sa Direktor ng anumang buwis na ipinataw ng Kabanatang
ito, ay dapat magpanatili at mag-ingat sa isang panahon na tatlong (3) taon mula sa petsa na dapat natanggap ang pagpapadala, ang
lahat ng rekord na maaaring kailangan upang ipasiya ang halaga ng anumang buwis na maaaring nakulekta ng Tagatustos ng
Serbisyo o iniaatas na ipadala.

B. Lahat ng naturang rekord ay dapat ihanda para sa pagsisiyasat, pagsusuri o pagkopya ng mga inawtorisahang kinatawan ng Lunsod
sa anumang oras sa mga regular na oras ng trabaho pagkatapos ng nakasulat na kahilingan ng mga naturang kinatawan.

4.52.360 Awtoridad na Gumawa ng mga Pagsusuri ng Pagsunod

And Direktor ay dapat magkaroon ng awtoridad na magsagawa ng mga pagsusuri sa mga Tagatustos ng Serbisyo kabilang ang pagsisiyasat,
pagsusuri, at pagkopya ng mga kaugnay na rekord at materyal, kabilang ang pero hindi limitado sa, mga elektronikong rekord, sa mga regular na
oras ng negosyo ng Tagatustos ng Serbisyo, pagkatapos ng nakasulat na kahilingan at hindi kukulangin sa limang (5) araw ng trabaho na paunawa
upang repasuhin ang pagsunod sa Kabanatang ito.  Ang Direktor ay dapat magbigay ng nakasulat na paunawa sa nasabing tao ng pagsisimula ng
isang pagsusuri.  Pagkakumpleto ng pagsusuri, ang Direktor ay maaaring gumawa ng pagpapasiya ng kakulangan alinsunod sa Seksyon 4.52.370
ng Kabanatang ito para sa lahat ng mga buwis (at mga angkop na multa at interes) na dapat bayaran at hindi pa nababayaran, gaya ng ipinapakita
ng impormasyong ibinigay ng naturang tao sa Direktor.  Kung ang nasabing tao ay walang kakayahan o ayaw magbigay ng sapat na mga rekord
upang magawa ng Direktor na patibayan ang pagsunod sa Kabanatang ito, ang Direktor ay inaawtorisahang gumawa ng makatwirang tantiya ng
kakulangan.  Ang nasabing makatwirang tantiya ay dapat na karapat-dapat sa isang masasalungat na pagpapalagay ng kawastuhan.

4.52.370 Kabiguang Kumulekta at Iulat ang Buwis; Pagpapasiya ng Buwis ng Direktor

A. Kung ang sinumang Tagatustos ng Serbisyo ay sadyang tumangging gumawa, sa loob ng panahon na itinatadhana ng Kabanatang
ito, ng anumang ulat at pagpapadala ng mga buwis na kinukulekta mula sa mga Tagatangkilik ng Telepono o anumang bahagi nito na
iniaatas ng Kabanatang ito, ang Direktor ay maaaring magsiyasat, magsuri, at kumopya ng mga rekord na may kaugnayan at
mahalaga sa sinadyang kabiguan ng Tagatustos ng Serbisyo sa mga regular oras ng trabaho ng Tagatustos ng Serbisyo, pagkatapos
ng nakasulat na kahilingan at hindi kukulangin sa limang (5) araw ng trabaho na paunawa.

B. Sa sandaling magagawa ng Direktor na makuha ang mga katotohanan at impormasyon kung saan ibabatay ang pagtasa ng anumang
buwis na ipinataw ng Kabanatang ito, kinulekta ng sinumang Tagatustos ng Serbisyo na sadyang tumangging gumawa ng naturang
ulat at pagpapadala, ang Direktor ay dapat patuloy na magpasiya at magtasa laban sa Tagatustos ng Serbisyo ng buwis, interes at
mga multang itinatadhana ng Kabanatang ito.  Sa mga kaso kung saan ang pagpapasiya ay ginawa, ang Direktor ay dapat magbigay
ng isang paunawa ng halagang tinasa sa pamamagitan ng personal na paghahain ng paunawa, o sa pamamagitan ng paghuhulog
nito sa koreo ng Estados Unidos, bayad na ang selyo, nakapangalan sa Tagatustos ng Serbisyo o sa nakarehistrong ahente nito para
sa paghahain ng proseso sa Estado ng California.

C. Ang Tagatustos ng Serbisyo ay maaari, sa loob ng sampung (10) araw pagkatapos ng paghahain o pagpapakoreo ng naturang
paunawa, na gumawa ng nakasulat na aplikasyon sa Direktor para sa isang pagdinig sa halagang tinasa.  Kung ang aplikasyon ng
Tagatustos ng Serbisyo para sa isang pagdinig ay hindi ginawa sa loob ng panahong itinagubilin, ang buwis, interes at multa, kung
mayroon, ipinasiya ng Direktor, ay dapat maging pangwakas at kongklusibo at kaagad na dapat at kailangang bayaran.  Kung ang
naturang aplikasyon ay ginawa, ang Direktor ay dapat magbigay nang hindi kukulangin sa limang (5) araw na nakasulat na paunawa
sa paraang itinagubilin dito sa Tagatustos ng Serbisyo upang ipakita ang dahilan at isang panahon at lugar na itinatag sa paunawa
kung bakit ang halagang tinukoy dito ay hindi dapat itatag para sa naturang buwis, interes at mga multa.  Sa pagdinig, ang Tagatustos
ng Serbisyo ay maaaring lumitaw at mag-alay ng ebidensiya at/o legal na awtoridad kung bakit ang tinukoy na buwis, interes, at mga
multa ay hindi dapat itatag.

D. Pagkatapos ng naturang pagdinig, ang Direktor ay dapat magpasiya ng wastong buwis na ipapadala at dapat pagkaraan magbigay ng
nakasulat na paunawa sa Tagatustos ng Serbisyo sa paraang itinagubilin dito ng pagpapasiya at ang halaga ng buwis, interes at mga
multa.  Ang halagang ipinasiya na dapat matanggap ay dapat bayaran sa loob ng labinlimang (15) araw.

4.52.380 Mga Pagsasauli ng Ibinayad

A. Dapat isauli ng Direktor sa Tagatangkilik ng Telepono ang anumang mga buwis na kinulekta ng Tagatustos ng Serbisyo na higit sa
taunang limitasyon na inilarawan sa Seksyon 4.52.210 C.  Upang maging karapat-dapat para sa pagsasauli ng ibinayad, ang
Tagatangkilik ng Telepono ay dapat magbigay ng isang nakasulat na kahilingan para sa pagsasauli ng ibinayad kasama ng katunayan
ng pagbabayad ng tagatangkilik.  Ang mga Tagatustos ng Serbisyo ay hindi inaawtorisahan na magkaloob ng mga pagsasauli ng
ibinayad ng anumang buwis na ipinataw ng Kabanatang ito.

B. Anumang pagsasauli ng mga buwis na ipinataw o kinulekta alinsunod dito sa Kabanata 4.52 ay dapat na napapailalim sa mga
tadhana ng Kabanata 4.82 ng Titulo 4 ng Kodigong ito.

4.52.390 Mga Kasunduang Pampangasiwaan

A. Pagkatapos ng wastong pagpapakita ng mabuting layunin, ang Direktor ay maaaring pumasok sa mga kasunduang
pampangasiwaan, na may mga angkop na kondisyon, upang maging iba sa mahihigpit na iniaatas ng Kabanatang ito at sa gayong
paraan ay: (1) sumasang-ayon sa mga pamamaraan ng pagsingil ng isang partikular na Tagatustos ng Serbisyo sa kondisyong ang
nasabing mga kasunduan ay nagreresulta sa pagkulekta ng buwis bilang pagsang-ayon sa mga pangkalahatang layunin at saklaw ng
Kabanatang ito; o (2) upang iwasan ang paghihirap kung ang mga gastos na pampangasiwaan sa pagkulekta at pagpapadala ay mas
nakalalamang ng malaki sa benepisyo ng buwis sa Lunsod.

B. Pagkatapos ng wastong pagpapakita ng mabuting dahilan, ang Direktor ay inaawtorisahang magsagawa ng kasunduan sa hindi
pagsisiwalat na inaprobahan ng Abugado ng Lunsod upang protektahan ang pagiging kompidensiyal ng impormasyon ng
Tagatangkilik ng Telepono alinsunod sa mga Seksyon 7284.6 at 7284.7 ng Kodigo sa Kita at Buwis ng California.

C. Pagkatapos ng wastong pagpapakita ng mabuting dahilan, ang Direktor ay inaawtorisahang magsagawa ng kasunduan sa hindi
pagsisiwalat na inaprobahan ng Abugado ng Lunsod upang protektahan ang pagiging kompidensiyal ng impormasyon ukol sa pag-
aari ng Tagatangkilik ng Telepono.

D. Ang isang kopya ng bawat kasunduan na inaawtorisahan nitong Seksyon 4.52.390 ay dapat na nasa talaan sa opisina ng Direktor,
maliban sa kung ang kasunduan ay nagkakaloob na pagkokompidensiyal at hindi pagsisiwalat ng mga bahagi ng naturang
kasunduan, ang mga bahagi ng kasunduan ay dapat na hindi isama sa mga pampublikong rekord na pinananatili ng opisina ng
Direktor ng Pananalapi.

4.52.400 Mga Apela ng Desisyon ng Direktor

A. Sinumang tao na naagrabyado ng anumang desisyon ng Direktor tungkol sa halaga ng buwis o multa na dapat bayaran o ang
tungkulin o obligasyon na kumulekta, mag-ulat o magbayad ng buwis alinsunod sa Kabanatang ito, ay maaaring iapela ang desisyon
ng Direktor sa pamamagitan ng paghaharap ng isang nakasulat na apela sa Tagapamahala ng Lunsod ng San Jose sa loob ng
labinlimang (15) araw ng paghahain o pagpapakoreo ng naturang desisyon.  Ang paunawa ng apela ay dapat magsaad ng mga
dahilan para sa apela.  Sa sandaling ang isang paunawa ng apela ay natanggap, ang Tagapamahala ng Lunsod ay dapat magtakda
ng isang araw, oras at lugar para sa pagdinig at dapat magbigay ng nakasulat na paunawa ng oras at lugar ng pagdinig at dapat
magpakoreo ng naturang paunawa ng umaapela nang hindi kukulangin sa sampung (10) araw ng kalendaryo bago ang petsa ng
pagdinig.

B. Sa pagdinig, ang umaapela ay may pasanin ng paglalabas at pagkumbinse upang itatag ang mga isyu ng katotohanan at batas kung
saan ang apela ay ibabatay.  Sa pagtatapos ng pagdinig, ang Tagapamahala ng Lunsod ay dapat gumawa ng mga pagpapasiya ng
katotohanan batay sa ebidensiyang iniharap at ipasiya kung may mga dahilan para sa pagkakait ng apela o para sa pag-aakma ng
mga halagang dapat bayaran. Ang taong umaapela ay dapat bigyan ng nakasulat na paunawa ng desisyon ng Tagapamahala ng

Lunsod.  Ang desisyon ng Tagapamahala ng Lunsod ay dapat na pangwakas.  Sinumang umaapela na humiling ng isang pagdinig at
nabigong humarap sa pagdinig ay itinuturing na tinalikdan ang karapatan sa isang pagdinig at sa pagpapasiya sa mga isyung may
kinalaman sa pagdinig, sa kondisyon na nagbigay ng wastong paunawa sa pagdinig.

C. Ang halaga ng anumang buwis na pangwakas na ipinasiya gaya ng itinatadhana sa Seksyong ito ay dapat at kailangan bayaran sa
petsa ng orihinal na buwis, kasama ang mga multa na maaaring dapat nang matanggap; sa kondisyon, gayunman, na kung ang
halaga ng naturang buwis ay itinatag alinsunod sa orihinal na pahayag ng umaapela, walang multa na dapat ilakip dahil sa anumang
pagkadelinkuwente.

Bahagi 4
Sari-sari

4.52.410 Layunin ng Buwis at Pagdeposito ng mga Kita sa Pangkalahatang Pondo

A. Ang layunin ng buwis na ipinataw sa ilalim nitong Kabanata 4.52 ay para sa layunin lamang na makatipon ng kita para sa mga
pangkalahatang layuning munisipal at hindi hinahangad para sa regulasyon.

B. Lahat ng buwis, multa, at interes na kinulekta sa ilalim ng Kabanata 4.52 ay dapat ideposito sa pangkalahatang pondo ng Lunsod.

4.53.420 Mga Tuntunin at Regulasyong Pampangasiwaan

Ang Direktor ay maaaring magpatibay ng mga tuntunin at regulasyong pampangasiwaan na kaayon ng mga tadhana ng Kabanatang ito para sa
layunin ng pagpapakahulugan, paglinaw, pagsasakatuparan at pagpapatupad ng pagbabayad, pagkulekta at pagpapadala ng mga buwis na
ipinataw dito. Ang mga tuntunin at regulasyong pampangasiwaan ay hindi dapat magpataw ng isang bagong buwis; magbago sa isang
kasalukuyang paraan ng pagbubuwis gaya ng nakasaad sa Seksyong ito, o taasan ang kasalukuyang buwis, maliban kung ipinahihintulot ng
Seksyon 53750(h)(2) ng Kodigo ng Pamahalaan ng California.  Ang Direktor ay dapat magsagawa ng isang pampublikong pagdinig at ipahintulot
ang komento ng publiko sa anumang iminumungkahing tuntunin o regulasyon bago ang pagpapatibay nito.  Ang Direktor ay dapat magbigay ng
hindi kukulangin sa sampung (10) araw ng paunawa ng mga naturang pampublikong pagdinig.  Ang isang kopya ng nasabing mga tuntunin at
regulasyong pampangasiwaan ay dapat na nasa talaan ng opisina ng Direktor. Kung ipinasiya ng Direktor na ang buwis na ipinataw sa ilalim ng
Kabanatang ito ay hindi dapat kulektahin nang buo para sa anumang panahon mula sa sinumang partikular na Tagatustos ng Serbisyo o
Tagatangkilik ng Telepono, ang pagpapasiya ay dapat ituring na isang paggamit ng sariling pagpapasiya ng Direktor upang ayusin ang mga
pagtatalo at hindi dapat bumuo ng isang pagbabago sa pamamaraan ng pagbubuwis para sa mga layunin ng Seksyon 53750 ng Kodigo ng
Pamahalaan o iba.  Ang Direktor ay hindi inaawtorisahan na susugan ang pamamaraan ng Lunsod para sa mga layunin ng Seksyon 53750 ng
Kodigo ng Pamahalaan at ang Lunsod ay hindi tumatalikdan o nagpapawalang-bisa sa kakayahan nito na ipataw ang Buwis sa mga Gumagamit
ng Telekomunikasyon nang buo bilang resulta ng pagpapatupad ng mga pasiyang pampangasiwaan o pagpasok sa mga kasunduan sa mga
tagatustos ng Serbisyo o mga Tagatangkilik ng Telepono.  Ang kabiguan o pagtangging sumunod sa alinmang mga tuntunin at regulasyon na
ipinatutupad ng Direktor ay dapat ituring na isang paglabag sa Kabanatang ito.

4.52.430 Napapailalim sa mga Kasalukuyang Taunang Pagsusuri

Alinsunod sa Seksyon 1215 ng Saligang-batas ng Lunsod, na maaaring susugan, ang mga kita mula sa buwis na ipinataw ng Kabanatang ito ay
dapat na napapailalim sa taunang pagsusuri ng independiyenteng tagasuri ng Lunsod sa mga munisipal na libro, rekord, kuwenta at mga
pamamaraan sa pananalapi ng Lunsod at iniuulat sa Komprehensibong Taunang Ulat ng Pananalapi ng Lunsod.

4.52.440 Petsa ng Pagkakabisa

Itong Kabanata 4.52 ay dapat magkabisa kaagad sa petsa na ang Ordinansang ito ay kinumpirma at inaprobahan ng mga botante ng San Jose sa
pambuong-estadong pangkalahatang halalan ng Nobyembre 4, 2008.

4.52.450 Susog o Pagpapawalang-bisa

Ang Kabanata 4.52 ng Titulo 4 ng Kodigong Munisipal ng San Jose ay maaaring pawalang-bisa o susugan ng Konseho ng Lunsod nang walang
boto ng mga tao.  Gayunman, gaya ng iniaatas ng Kabanata XIIIC ng Saligang-batas ng California, ang pag-aproba ng botante ay iniaatas para sa
anumang tadhana ng susog na magtataas sa antas ng anumang buwis na ipinataw alinsunod sa Ordinansang ito.  Ang mga tao ng Lunsod ng San
Jose ay nag-aapirma na ang alinman sa mga sumusunod na aksyon ay hindi dapat bumuo ng pagtaas ng antas ng isang buwis:

A. Ang pagbabalik ng antas ng buwis sa isang antas na hindi mas mataas kaysa nakalagay sa Ordinansang ito, kung ang Konseho ng
Lunsod ay umakto upang bawasan ang antas ng buwis; o

B. Ang isang aksyon na nagbibigay ng kahulugan o naglilinaw sa pamamaraan ng buwis, o anumang pagpapakahulugan na angkop sa
buwis, sa kondisyon na ang pagbibigay ng kahulugan o paglilinaw (kahit na salungat sa ilang naunang pagpapakahulugan o
paglilinaw) ay hindi sumasalungat sa pananalita ng Ordinansang ito; o

C. Ang pagtatag ng isang uri ng tao na libre o hindi kasama sa buwis o ang pagtigil ng anumang naturang pagkalibre o hindi pagsasama
(iba sa pagtigil ng isang pagkalibre o eksepsiyon na ispesipikong nakalagay sa Ordinansang ito); o

D. Ang pagkulekta ng buwis na ipinataw ng Ordinansang ito, kahit na ang Lunsod ay, sa ilang panahon, nabigong kulektahin ang buwis.

SEKSYON 2.  Ang Seksyon 8.20.200 ng Kabanata 8.20 ng Titulo 8 ng Kodigong Munisipal ng San Jose sa pamamagitan nito ay sinususugan
upang mabasang gaya ng mga sumusunod:

8.20.200 Mga Taong Napapailalim sa Bayad

A. Sa pamamagitan nito ay ipinapataw ang isang bayad na suporta sa sistema sa emerhensiyang komunikasyon sa bawat tao na
nagpapanatili ng daan sa paggamit ng Sistema ng Emerhensiyang Komunikasyon na 911 sa pamamagitan ng pagtangkilik sa
Serbisyong Telepono sa loob ng Lunsod ng San Jose.

B. Para sa mga layunin ng Kabanatang ito, tungkol sa mga Serbisyong Wireless na Telepono, ang isang tao ay dapat ipakahulugan na
tumatangkilik sa Serbisyong Telepono sa loob ng Lunsod ng San Jose kung siya ay may isang "lugar ng pangunahing paggamit,"
kung paano ang katawagang ito ay binigyan ng kahulugan sa Batas sa Pagkuha ng Madaling Dalhing Telekomunikasyon, 4 U.S.C. §
124(8), sa loob ang mga hangganan ng Lunsod.

C. Isang pagbabayad lamang ng bayad na ipinataw dito ang dapat iatas para sa anumang iisang linya ng paggamit, pangunahing linya,
o mataas ang kapasidad na pangunahing linya, sa kabila na ang mga Linya ng Paggamit ng higit sa isang Korporasyon ng Telepono
ay ginagamit sa pagkakaloob ng Serbisyong Telepono sa isang Tagatangkilik ng Telepono.

D. Ang bayad na ipinataw sa ilalim ng subseksyon A, sa itaas, ay dapat magkabisa para sa bawat tao na tumatangkilik sa Serbisyong
Telepono sa loob ng Lunsod ng San Jose, pero dapat na suspendihin para sa anumang panahon na ang buwis na ipinataw ng
Kabanata 4.52 ng Kodigong ito ay may-bisa at kinukulekta.  Kung ang buwis na ipinataw ng Kabanata 4.52 ay ipinasiyang hindi
maipatutupad o para sa anumang dahilan ay itinuring o ideklarang walang-bisa, ang pagsuspinde ng bayad ay dapat ding ituring na
hindi maipatutupad at ang mga bayad na ipinataw ng Seksyon 8.20.200 ay dapat na magkabisa kaagad, sa mga antas na itinatag sa
pinakahuling resolusyon ng Konseho ng Lunsod na pinagtibay alinsunod sa Kabanata 8.20.


